
"Pasaiako itsasadarrean nekazal lur eremuak zabaltzeko
proiektua"

Euskal Herriko beste bailara eta erreka batzuetan gertatutakoaren antzera,
1805. urtean aurkeztu zen Molinaoko estuarioan nekazal lur eremuak
zabaltzeko proiektua.

"Documentos cartográficos históricos de Gipuzkoa. I" liburutik ateratako
planoan (1:5000 eskalan eginikoa) ikus daitekeenez, proiektu honetan
Herrerako paduraren estaltzea ere aurreikusten zen.

"Donostia eta inguruetako Planoa" (1837)

Molinaoko bailarako gunerik baxuena estuarioa zen (Pasai Antxon),
mareen eraginera oso ondo egokitzen zen landaretza zuena.

Padurak, ur gazi eta gezak nahasten diren eremuak, biodibertsitatearen
puntu berotzat hartzen dira. Izan ere, kostako eta ibaietako espezie askoren
elkargunea da. Hegazti asko hurbiltzen dira bertara elikatzera.

1. MOLINAO: MAREA GORA, MAREA BEHERA

2. MOLINAOKO LABOREAK

"1883ko Pasai Antxoko
hirigintza proiektua Molinaoko paduran"

1883. urtean, Molinaoko paduran Pasai Antxoko hirigintza proiektua
aurkeztu zen. Behin betiko diseinua izan ez bazen ere, urte haiek
ingurunearen geroa markatuko zuen artifizialtasunaren abiapuntua izan
ziren. Planoa Auñamendi Entziklopediatik hartua da.

"Donostia eta inguruetako planoa" (1850)

Itsas isuria itxi eta gero padura lehortu zen, eta Molinaoko ingurune laua
nekazaritza eta abeltzaintzarako egokia zen landazabala bihurtu zen.
Erlieberik gabeko pasaia honetan, ebakitzeko belardiak eta artasoroak
nagusitu ziren, eta hauen tartean drainatze ubideak azaltzen ziren.
Baina paisaia hau ez zuen luze iraun, besteak beste, lurra elkorra zelako
eta etengabe istildu egiten zelako.

Pasai-Antxo



3. MOLINAO: PASAI ANTXO, GAUR EGUN

"Marealta"-Pasai Antxo

Bertako bizilagunek "Marealta" izenaz zeritzoten zonalde honi. Gau egun
Pasai Antxo XIX. mendean zehar burutu ziren azpiegiturekin batera
sortutako barruti bat da. Honako hauek dira garrantzitsuenak:

Renfe Trenbidea,

Lehengo N-1 errepidea,

Topoa,

Merkataritza portua.

Gaur egun, barruti honetan 4.652 biztanle elkarrekin bizi dira (2011ko
udal erroldaren arabera). Hauetako askok ordea, ez dute aspaldiko errealitate
hori ezagutzen.

Pasai-Antxo



Irudian ikus dezakegun bezala, 70.hamarkadaren hasieran eraikitako A-8 autopistak
iraganaren eta geroaren arteko mugarria ezarri zuen bailararen egituran, laban baten
moduan moztu baitzuen erdi-erditik.

Harrez geroztik, bailara bitan zatituta geratu da eta oharkabean igarotzen dugu
gure kotxeetan, 50 segundutan zeharkatzen dugunean.

Azpiegitura honek Donostia
(Altza), Astigarraga eta Errenteriako
lurrak hartzen ditu bere baitan.

Eremu honetan beste bi zabortegi izan ziren,
Amueder eta Putzueta, eta txikiagoak baziren ere
gogoan hartu behar dira.

Azkenengo 40 urte hauetan aipatutako udalerriei zein
Pasaia, Lezo, Oiartzun, Urnieta, Hernani, Lasarte-Oria
eta Usurbil herriei zerbitzua eman die.

Excursión
naturalística

POR
MOLINAO

Ibilaldi
naturalistikoa
MOLINAON
ZEHAR

4. INGURUMEN INPAKTUAK
MOLINAOKO BAILARAN

Bi dira Molinaoko bailarak jasan dituen ingurumen kalte nagusienak, A-8 autopista eta San Markoko zabortegia.

Bigarren inpaktu nagusia San Markoko zabortegia da, 70. hamarkadakoa ere
bai. Horrek ingurumen inpaktu desberdinak sortzen ditu, ur kalitatearen
galerarena hortik beherako errreketan, kasu, lixibiatuen isurketa dela eta.

Alabaina, autopista eta ikusi dugun bailararen
behealdeko artifizializazioa egonda ere, bailarak dituen
4 km karratu baino gehiagoko eremuan landagune paisaia
ikus dezakegu.

Hemen, hariztiek eta ibarreko haltzadiek, gazte zein helduek,
sastrakek, labore eta baratzek, eta batez ere belardi desberdinek, horiek
guztiek urbanizatuta dauden eremuek, azpiegiturek, gure kaleetako
landaretzak zein lorategiek baino protagonismo handiagoa dute.

1954ko Molinaoko airetiko argazkia.



"ONDO KONTSERBATUTAKO
LANDARETZA"

Gernikako Estatutua onartuta, EAEk Lurralde
Antolaketaren legea sortu zuen, zeinak Antolakuntzarako
baliabideetako bat lurralde ezberdinen sektore-planak
direla aipatzen zuen. Hona dakargu horietako bat: Ibai
eta erreken Tokiko Lurralde Plana, 1998. urtearen
amaieran onartua.

Aipatutako planean jasotzen diren Pasaiako badian
isurtzen duten ibarren artean Molinao dago, bere
baitan “Ondo kontserbatutako landaretza”tzat
izendatutako eremu txiki bat baitu (irudian kolore berde
argiz). Antolakuntza kategori horrek Molinao ibai
ertzearen babes legala dakar.

Ondo kontserbatutako landaretza duten ibaiertzak:

Mota hau definitzeko ibaiertz eta ubide ertzetako
landaretzaren kontserbazio egoera kontutan hartzen da
eta babestuak izatea komeni diren ibai ertzen tartetik
aukeratzen dira.

Ibaiertz hauetan, bertako landaretza babestu edo klimax
egoera bat lortzea saiatzen da, landaretza baliotsu horren
bizi iraupena lehen egoerara ekarriko duten esku hartze
malgu batzuei esker.

Horrez gain, legeak ibaertzetan dagoen landaretzatik
abiatuta 10m-ko gutxieneko distantzian dagoen
bakarlekua babestuko duela dio.

Bakarleku honen babesa natur zoruan egiten diren esku
hartze guztietan kontutan hartuko da (etxegintzak,
instalazioak edo edozein motatako eraikuntzak, behin
betikoak nahiz behin-behinekoak izan, zabalguneak eta
lur mugimenduak, eta abar). herri-lanak, azpiegituren
instalazioa edo behar bezela justifikatutako kultur
ondarearen babeserako ekintzetan izan ezik.

Bailaren azalera txikia izan arren, ugariak dira Molinaoko ibaian isurtzen diren errekak.

Erreka hauen alboan landaretza ugaritzen ari da, egoera onean eta itxaropentsuan.

Excursión
naturalística

POR
MOLINAO

Ibilaldi
naturalistikoa
MOLINAON
ZEHAR

5. MOLINAOKO BAILARA

"AUDITZ-AKULAR"
"LANDARRO"

"Auditz-Akular" izeneko proiektua 1993-2011 urte
bitartean eman zen ezagutzera, baina aurretik,
Francoren diktaduraren garaietan ere proiektuak egin
ziren eremu honetan eraikitzeko.

"Demokrazia"ren hasieran 800 etxebizitza eraikitzeko
moldatu zen eta 1993tik 2011 urte bitartean, aurrekoak
gutxi zirelakoan, kopurua handitzen joan zen eta
laukoiztera heldu zen, 3.000 etxebizitzen kopurura
handituz.

Kopuru hori lortzeko nahitaezkoak ziren betelan ugari
egitea eta horretarako Landarro muinoaren gaina
moztu behar zuten lurra lortzeko, Landarro ekonomi
jarduera gunea bezala berrizendatuz.

Askoren bedeinkapenarekin eta urtez urte behin eta
berriro aldarrikatuta, Errege Magoen oparia bailitzan,
jarraian azaltzen diren bezalako datuak irakurri ahal
izan genituen prentsan:

134,5 milioi eurotako urbanizazio kostua, honi
gehitu beharko genizkioke egungo 29 etxebizitzen
birkokapena eta inguru guzti horren kudeaketak
sortuko lituzkeen kostua.

110 hektarea osatzen dituzte 3.000tik gorako
etxerbizitzak eta 300 apartamentuak, zeinarentzat bi
parke ere aurreikusten diren, horietako bat "hiriko
haundiena" izango dena.

2 epe:

Lehenbizikoa: Hurrengo urtetik aurrera hasi dena...
Bigarrena: Lur mugimendurik haundiena suposatuko
du...

...hiri osoan eginiko handienak?

"AUDITZ-AKULAR"
"LANDARRO" bestea...

Ordea, gizartean oihartzun gutxi izan duena bertako
natur balioen galera izan da.

2005. urtean, Altza XXI elkarteak Haritzalde
Naturzaleen elkarteari ingurune honen inguruko balio
naturalistikoen txostena eskatu zion.

Txosten honek, hainbat arlotan Udalak eskatu zuen
txostena baino zehatzagoa, lege desberdinek
babestutako hainbat espezieen presentzia ohartarazi
zuen.

Aldi berean nekazaritzarako eta abeltzaintzarako zein
basogintzarako aurre balorazioa bat egin zuen. Aisialdi
gunea bezala ere aztertzen zuen, izan ere eremu
horren inguruan, kilometro baten inguruan, 100.000
biztanle bizi dira.

113,57 hektarea belardi eta labore atlantiko
galduko lirateke, balio kulturalez gain.

19,55 hektarea harizti, haltzadi, ondo
kontserbatutako landaretza desagertuko lirateke, balio
ikaragarrizko ondare kulturalez gain.

Funtsean, kultur ondare haundia, nekazal eremu
haundi bat, landagune eder eta bukoliko bat eta
kilometro eskas bateko distantzian bizi eta kalitatezko
ingurumen eremuak aldarrikatzen dituzten ehun mila
biztanleen aisialdirako guneak galduko lirateke.

6. MOLINAO: MEHATXUPEAN Excursión
naturalística

POR
MOLINAO

Ibilaldi
naturalistikoa
MOLINAON
ZEHAR

Molinaoko eremuan ingurumen kalte berriak sortzeko mehatxua jarraitzen du, nahiz eta "Auditz-Akular" deituriko
megaproiektua kaxa batean gordeta egon bere bideragarritasun faltaren ondorioz. “Lehoia lo dago”.

Beheko irudi honetan Molinao gurutzatzen duten bide berriak planteatzen dituen proposamen urbanistikoetako bat agertzen da.

AUDITZ-AKULAR

LANDARRO

Urbanizatua

Urbanizagarria
Hainbat proiektutako bat...



7. MOLINAO: LANDAGUNEA I
Excursión

naturalística
POR

MOLINAO

Ibilaldi
naturalistikoa
MOLINAON
ZEHAR

PAISAIA ETA
LANDAGUNEAREN

AHALMENA

Baserria da landagune baten oinarrizko elementua.
Lurraldeak eskaintzen dituen muino leun eta
eguzkitsuetan kokatu ohi dira.

Baserrien ondoan, lurzoru emankorrenak kokatzen
dira, baratz eta artasoroz osatuak.

Pixka bat urrutiago, mozketarako belardiak zein
bazkatutako larreak agertzen dira lurralde zati haundi
bat estaliz...

...ibar berri bat azaltzen den arte haritzez eta erreken ondoan haltzez nagusitutako basoek hartutakoa.

Eremu honen nekazal-abeltzaintzarako ahalmena oso haundia da. 1990. urtean Eusko Jaurlaritzak eta Foru Aldundiak kartografia desberdinetan, A-8ko iparrean bakarrik,
"Auditz-Akular eta Landarro" izeneko lurraldean, 23ha baino gehiago erabilpen oso haundiko lurraldeak izendatzen ditu nekazaritza intentsiborako egokiak,
oztoporik gabekoak, laboreak gomendatuz; beste 2,31ha erabilpen haundiko lurraldeak, oztopo gutxirekin. Beste lurretan, belardiak muinoetan eta basoak zokoetan,
ere gomendatzen dira.

...Hau guztiagatik, epe luzera Molinaoko
landaguneak kultur parke haundi bat, nekazal
herria eta inguruko populazio jendetsurako
aisialdi gunea izateko nahia du...

...Bakoitzak hainbat lursail ditu, langa, bide edota bertako heskaiez mugatua.

Gaur egun, Molinaoko landagunearen zati bat
aisialdirako arautu gabeko baratz txiki batzuk
erabiltzen dute.



MOLINAOKO HABITATAK I

Habitat erdinaturalak eta
jatorrizkoak

8. MOLINAO: LANDAGUNEA II
Excursión

naturalística
POR

MOLINAO

Ibilaldi
naturalistikoa
MOLINAON
ZEHAR

Bazkatutako belazeak eta ukitugabeak
Albitz-belardiak eta Mesobromio belazeak

Bazkatu gabeko ebakitze belaze atlantikoak

Ote atlantikoak, Ulex sp-ak nagusi direlarik

Fruta-arbola landaketak

Iratze atlantiko eta azpiatlantikoak

Sastrakak

Bertako heskaiak

Baso misto azidofiloak Quercus robur batez ere

Hosto-zabaletako baso gazte naturalak



MOLINAOKO HABITATAK II

Habitat ez natural eta
antropikoak

9. MOLINAO: LANDAGUNEA III
Excursión

naturalística
POR

MOLINAO

Baratzak eta haztegiak

Bambu landaketak

Hosto-zabaleko erorkorreko landaketak

Ibilaldi
naturalistikoa
MOLINAON
ZEHAR

Asfaltaturiko lursailetan dagoen landaretza

Zanpatutako eremuak

Robinia pseudoacacia landaketak
Pinus pinaster, Pinus radiata eta
gainerako pinudien landaketak

Dentsitate baxuetako eraikuntzak

Dentsitate altuetako herri eraikuntzak
Parke txiki eta apaindura lorategiak

Zabortegiak


